ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2023 թվականի փետրվարի 10-ի թիվ 5  որոշմամբ և հրապարակվում է 
“Գնումների մասին” օրենքի 40-րդ հոդվածի համաձայն
Ընթացակարգի ծածկագիրը ՀՀ ԱԺ ԷԱՃԱՊՁԲ-23/12
ՀՀ Ազգային ժողովի կարիքների համար ըմպելու ջրի  (աղբյուրի բնական խմելու ջուր, տարայով)  ձեռքբերման նպատակով  կազմակերպված ՀՀ ԱԺ ԷԱՃԱՊՁԲ-23/12 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 08.02.2023թ. ստացված հարցադրումը և դրա վերաբերյալ 10.02.2023թ. տրամադրված պարզաբանումը`

Հարցադրում N 1 
Հարգելի գործընկեր, Սահմանված պահանջի համաձայն մատակարարումը պետք է կատարվի մեկանգամյա օգտագործման տարաներով։ Այն ստեղծում է շուկա մուտքի խոչընդոտ, անհավասար մրցակցային պայմաններ և ուղորդված է դեպի կոնկրետ մատակարարը։ Խնդրում ենք հիմնավորել մեկանգամայա շշերի գծով սահմանված պահանջը։
Պարզաբանում՝ 

Անվտանգության,  սանիտարահիգիենիկ պայմանների առավել արդյունավետ պայմանների ապահովման անհրաժեշտությունից ելնելով է կիրառվել  <<մեկանգամյա օգտագործման պոլիէթիլեն տերեֆտալատից տարաների>> (այսուհետև՝ PET) պահանջը, քանի որ PET տարաները ըմպելիքների փաթեթավորման ամենակայուն տարբերակն է, Էկոլոգիապես մաքուր արտադրության մեթոդը: Նյութն ունի բարձր քիմիական դիմադրություն թթուների, ալկալիների, աղերի, ալկոհոլների, պարաֆինների, հանքային յուղերի, բենզինի, ճարպերի և եթերների նկատմամբ: Պոլիէթիլենային տերեֆտալատի էլեկտրական հատկությունները մինչև 180°C ջերմաստիճանում փոխվում են աննշան (նույնիսկ խոնավության առկայության դեպքում): Լույսի փոխանցման տեսանկյունից (90%), PET թերթերը նման են թափանցիկ պլեքսիգլասի (ակրիլային) և պոլիկարբոնատի, բայց միևնույն ժամանակ, նրանց համեմատությամբ ունեն 10 անգամ ավելի բարձր ազդեցության դիմադրություն, ինչպես նաև դիմացկուն է ձգման կամ ծալման ժամանակ կրկնվող դեֆորմացիային: 

Քանի որ Հայաստանի Հանրապետությունում շուկայական տնտեսությունը ազատ է և հիմնված ազատ տնտեսական մրցակցության վրա, ուստի և բնութագիրը չի բխում շուկայում գործող որևէ ընկերության պահանջներից և/կամ շահերից, հակառակ դեպքում մրցութային ընթացակարգ չէր կազմակերպվի և գնումը կիրականացվեր մեկ անձից, ուղիղ գնման միջոցով: 

Մասնակցի կողմից բարձրացված այն հարցը, որ ընթացակարգը խտրական է և իբր մեկ ընկերության մասնակցություն ապահովման համար, տեղավորվում է ընդամենը ենթադրության/երևակայության մեջ, քանի որ Հայաստանի Հանրապետությունը գտնվում է ԵԱՏՄ գոտում, որտեղ առկա են բազմաթիվ ընկերություններ, որոնք ջուրն արտադրում են <<մեկանգամյա օգտագործման պոլիէթիլեն տերեֆտալատից տարաներ>>-ով և կարող են մասնակցել տվյալ ընթացակարգին։

Տպավորություն է ստեղծվում, որ պարզաբանման պահանջի քողի տակ Մասնակիցն իր անձնական շահերը գերադասելով պետականից, միտումնավոր կերպով փորձում է խոչընդոտել և/կամ տապալել տվյալ ընթացակարգը։ Տպավորությունն այդպիսին է, որովհետև Մասնակիցը, մի քանի անգամ բազմաբովանդակ և տարբեր հարցերից բաղկացած, օրինակ՝ մի դեպքում տարաների, մեկ այլ դեպքում բնական աղբյուրի և այլն, վերաբերյալ պարզաբանում է պահանջել և սահմանված կարգով ստացել  սպառիչ պատասխաններ։ Սակայն ոչ միայն չի բավարարվել պատասխաններով, այլ նաև շարունակում է որդեգրած աշխատելաոճը։
Սույն հայտարարության հետ կապված լրացուցիչ տեղեկություններ ստանալու համար կարող եք դիմել ՀՀ ԱԺ ԷԱՃԱՊՁԲ-23/12 ծածկագրով գնահատող հանձնաժողովի քարտուղար Հերմինե Սաղաթելյանին:

Հեռախոս՝ 011 513 208
Էլեկոտրանային փոստ՝ hermineh@parliament.am։

